
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ

ՈՐՈՇՈՒՄ

 6 նոյեմբերի 2013 թվականի №383Ա
քաղ. Երևան

«ԷԼԻՍ ՀԷԿ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ «ԷԼԻՍ» ՓՈՔՐ ՀԻԴՐՈԷԼԵԿՏՐԱԿԱՅԱՆԻ ԿԱՌՈՒՑՄԱՆ №0418 ԼԻՑԵՆԶԻԱՅԻ ԳՈՐԾՈՂՈՒԹՅՈՒՆԸ ԿԱՍԵՑՆԵԼՈՒ ՄԱՍԻՆ

Հաշվի առնելով, որ՝

ա) Հայաստանի Հանրապետության հանրային ծառայությունները կարգավորող հանձնաժողովի (այսուհետ՝ Հանձնաժողով) 2013 թվականի հունիսի 5-ի «Հայաստանի Հանրապետության հանրային ծառայությունները կարգավորող հանձնաժողովի 2011 թվականի օգոստոսի 3-ի №374Ա որոշման մեջ փոփոխություն կատարելու մասին» №182Ա որոշման (այսուհետ՝ Որոշում) 2-րդ կետով «ԷԼԻՍ ՀԷԿ» սահմանափակ պատասխանատվությամբ ընկերությանը (այսուհետ՝ Ընկերություն) պարտավորեցվել է երկշաբաթյա ժամկետում Հայաստանի Հանրապետության հանրային ծառայությունները կարգավորող հանձնաժողով ներկայացնել ևս հինգ միլիոն ինը հարյուր երեսուն հազար դրամ գումարի երաշխիք, սակայն մինչ օրս չի ներկայացրել, 

բ) Հանձնաժողովի 2013 թվականի օգոստոսի 9-ի №ՍԱ-1632Լ գրությամբ Ընկերությանը առաջարկվել է հնարավորինս սեղմ ժամկետում այդ պարտավորությունը կատարել և նախազգուշացվել է, որ չկատարելու դեպքում Հանձնաժողովն իրավասու է կիրառել «Էներգետիկայի մասին» Հայաստանի Հանրապետության օրենքի 42-րդ հոդվածով նախատեսված տուժանքի որևէ տեսակ, 

գ) Ընկերության կողմից Որոշման 2-րդ կետի խախտման փաստի ուսումնասիրության նպատակով Հանձնաժողովը 2013 թվականի հոկտեմբերի 9-ից հարուցել է վարչական վարույթ, որի մասին Ընկերությունը ծանուցվել է 2013 թվականի հոկտեմբերի 9-ի №ՍԱ-2031Լ գրությամբ՝ առաջարկելով ներկայացնել ուսումնասիրվող հարցի առնչությամբ փաստարկներ և հիմնավորումներ, 
դ) վարչական վարույթի շրջանակում Ընկերության կողմից փաստարկներ և հիմնավորումներ չեն ներկայացվել, 
և հիմք ընդունելով «Էներգետիկայի մասին» Հայաստանի Հանրապետության օրենքի 42-րդ հոդվածը` Հայաստանի Հանրապետության հանրային ծառայությունները կարգավորող հանձնաժողովը որոշում է.
1. Հայաստանի Հանրապետության հանրային ծառայությունները կարգավորող հանձնաժողովի 2013 թվականի հունիսի 5-ի «Հայաստանի Հանրապետության հանրային ծառայությունները կարգավորող հանձնաժողովի 2011 թվականի օգոստոսի 3-ի №374Ա որոշման մեջ փոփոխություն կատարելու մասին» №182Ա որոշման 2-րդ կետի խախտման հիմքով կասեցնել Հայաստանի Հանրապետության հանրային ծառայությունները կարգավորող հանձնաժողովի 2011 թվականի օգոստոսի 3-ի «ԷԼԻՍ ՀԷԿ» սահմանափակ պատասխանատվությամբ ընկերությանը «ԷԼԻՍ» փոքր հիդրոէլեկտրակայանի կառուցման լիցենզիա տրամադրելու մասին» №374Ա որոշմամբ «ԷԼԻՍ ՀԷԿ» սահմանափակ պատասխանատվությամբ ընկերությանը տրամադրված «ԷԼԻՍ» փոքր հիդրոէլեկտրակայանի կառուցման №0418 լիցենզիայի գործողությունը՝ մինչև խախտման պատճառի վերացումը:
2. «ԷԼԻՍ ՀԷԿ» սահմանափակ պատասխանատվությամբ ընկերությանը` ընդունել ի գիտություն, որ «ԷԼԻՍ ՀԷԿ» սահմանափակ պատասխանատվությամբ ընկերությունն իրավասու է սույն որոշումն ուժի մեջ մտնելու պահից երկամսյա ժամկետում այն բողոքարկել Հայաստանի Հանրապետության վարչական դատարան:

3. Սույն որոշումն ուժի մեջ է մտնում ստորագրման պահից:
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ

 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ

 ՀԱՆՁՆԱԺՈՂՈՎԻ ՆԱԽԱԳԱՀ՝
 Ռ. ՆԱԶԱՐՅԱՆ
 ք. Երևան
 6 նոյեմբերի 2013թ.

